
అందు మూఁడుదినంబు లతిభ క్తితో నిల్చి

           ప్రాచీన కోటీశ భవ్యలింగ

మునకు నర్ఘ్యము పాద్యమును మధుపర్కము

          స్నానంటు వస్త్రంబు జన్నిదంబు

భస్మ గంధాక్షతల్ బహు పుష్పమాలికల్

          మారేడుదళములు భూరి ధూప

దీప నైవేద్యముల్ దివ్య తాంబూలంబు

          నీరాజనంబును నెఱిఁ బ్రదక్షి          

ణము లనంగను షోడశ క్రమవిధాన

పూజ లొనరించి తన్మంత్రమును సహస్ర

జపము గావించి ధ్యానంబు సలిపిరేని

భోగ మోక్షంబు లిహపరంబులను గలుగు.111 



ఆ శిఖరరాజమందున

పాశచ్చేది శివమూర్తి పనుపడి నిలువన్

క్లేశంబుల నెడఁబాసి ది

గీశావళి మేలు నొందె కేవల మగజా !
112 



అందు నేను సదాశివఖ్యాతిఁ దనరి

లీలఁ బ్రాచీన కోటీశ లింగమగుచు

నుండి యుండుట ననుఁ గొల్చుచుందు రెపుడు

రుద్రు లాత్మగణాళితో రూఢి మెరసి.
113 





విష్ణు శిఖరము




అమ్మహారుద్ర వాపమైనట్టి, శిఖర

మునకు వలపల శ్రీ విష్ణుమూర్తి శిఖరం -

ముందు దానికిఁ గ్రిందుగా నుండు నొక్క

దొన సురాపగాంబు సమాన తోయ యగుచు,

